
醒目名駒搏殺格

海紅寶及鋒而試

C4 文匯馬經

今次夜賽有不少初出馬列
陣，如以進度來計，則以第二
場的「雷神」及第七場的「上

利多」較有睇頭，現將這兩駒的背景介紹如下。
第二場、第四班、一二○○米。姚本輝馬房的「雷

神」，三歲澳洲棗色馬，其父Sebring，屬○五年栗色
澳洲馬，源自More Than Ready，曾經贏過五仗，當中
包括金拖鞋在內兩場一級賽，在港子嗣有「及時取
勝」、「幸運歡笑」及「無敵勇者」等。其母Princess
Ola，屬○六年棗色澳洲馬，源自Johannesburg，本身
只跑過一仗，至今誕下兩胎均已上陣。「雷神」去年
九月份開始備戰，賽前試過兩課大閘，一課八百米直
路閘得第一，另一課試一千米直路閘得第四，埋門經
已有水準，查同系馬多是早熟一族，初出不妨一捧。
第七場、第三班、一六五○米。告東尼的四歲美國

自購馬「上利多」，來港前跑過兩仗得一冠一季，贏
馬路程是二千米，入位是二千四百米，其父 Smart
Strike，屬九二年棗色加拿大馬，源自Mr Prospector，
曾經贏過六仗，路程由千四至千九米，包括一級賽。
在港同父馬有「幸運儀」。其母Sindirana，屬○三年
棕色愛爾蘭馬，源自Kalanisi，曾經贏過兩仗，路程由
千四至二千二百米，當中
包括表列賽，至今誕下三
胎全部取勝。「上利多」
於上年九月份開始操練，
曾經試過兩課大閘，走勢
課比課靚，步伐爽朗馬身
亦見紮實，初出已有一爭
本錢，用薛寶力執韁是最
佳冷馬。

雷神上利多磨利即拚

莫雷拉操馬唔
多，但身手依然喼
得咁好，全靠平日
經常運動，呢位巴

西籍騎師最喜歡下午圍住個馬場自己練氣，
好似喺周一排位朝咁，早上替幾隻馬作最後
試跑後，下午即自己喺馬場跑步，穿上一身
運動裝束，頸纏吸汗毛巾，兜咗彭福公園約
三個圈到，突然衝去霍利時馬房探班，因為
彭福公園呢一邊係霍利時、胡森及鄭俊偉幾
個倉陣地，所以順路睇一睇佢今晚替霍廄披
甲嘅「正藍旗」（圖1號），此際「正藍旗」
正行緊馬機，行完之後，又上鞍由副練李健
華踱步，倉主同雷神兩個人企喺欄邊睇咗一
陣間，又傾咗一輪，對呢隻馬動態非常緊
張。「正藍旗」今季跑過五仗表現都算唔
錯，有一冠兩亞一殿成績，而谷草一哩季內
兩戰獲一亞一殿，跑第二名嗰次正係輸俾今
季大熟大勇嗰隻摩廄馬「兵工闖」；上次韋
達同「正藍旗」跑田草千四米得第七名，輸
兩個半馬位俾頭馬「行善積福」，今場返嚟
跑馬地一哩上陣，用雷神料可叩響勝鼓。

信眼光有分頭值博
雷神睇完霍利時個倉，又跑步衝向跑道另

一邊嘅馬房探班，呢次佢先入蔡約翰馬房睇

馬，當入到馬房，只見蔡神仙安排今次列陣
初出馬「花紅」由鬼仔騎馬人教閘，隻馬脾
氣臭到無人有，搞完一輪，試完一輪，雖然
勉強完成，但睇呢隻馬只得七八成水準，雷
神同蔡神仙睇完都冇乜點品題，相信今晚抱
熱身態度居多。不過，馬房就對另一隻戰馬
「信眼光」好重視，由工作人員拖咗隻馬出
嚟，倉主搵人踱俾雷神睇，基本上呢隻馬長
期都咁弗，但今次跑千二米就有多少難度俾
咗雷神，事關呢次「信眼光」抽個十二檔
跑，呢隻馬有速度擅長搶放，所以今次唔使
講一定搶頭跑，但搶完之後，點樣利用番全
場步速，唔好搶死隻馬，咁就要靠雷神韁繩
功夫，馬匹狀態冇得頂，只係衰檔位差而
已，但假如喺咁嘅情況下，呢隻馬可以分多
兩蚊，咁又不妨一博，事關預早知道呢隻馬
狀態好，人好及賠率又好，好過捧雷神十幾
蚊獨贏馬。

酣睡密碼最弗今次
講開雷神十幾蚊獨贏W，上周日佢騎嗰隻

「和順超影」，十七蚊W跑第二，呢場香港
經典一哩賽輸俾告東尼隻「美麗大師」，倉
主苗禮德賽後指可以輸俾「美麗大師」，但
絕對唔係輸到無得跑嗰隻，當倉主對呢個賽
果唔多滿意時候，相隔一日，雷神去完蔡神
仙個倉再到苗禮德馬房，當時苗太、副練及
幾個馬房手足，正聽緊苗禮德講晦氣話，原
來「和順超影」呢個第二名，賽後被獸醫驗
到右後腳受傷，仲要即時包藥，好似紮到隻
裹蒸糭咁，雷神對呢件事當然緊張，因為佢
目標係同呢隻馬齊齊進軍打吡，知道呢隻馬
受傷，情況係點，直接影響佢嘅決定，為此
佢問倉主呢隻馬傷勢預計會幾時復元，但老
苗皺起眉頭，攤攤雙手，睇嚟「和順超影」
真係大大哋鑊。八完一輪「和順超影」，話
題講番今次夜賽，再由雷神披甲嘅「酣睡密
碼」，副練余詠詩喺馬房內親自踱俾雷神
睇，雷神同倉主睇完一輪，兩者評語都讚呢
隻馬近期狀態好過前幾場，所以今次轉戰跑
馬地千二米，大家咪以為佢冇料到。

第五班、一二○○米。
「歡喜」慢熱北半球馬，

今季夠資格落到五班，已有看得見的
轉機，上次轉倉初出，縮程出戰直路
賽非本身所長，落敗不妨視為一場摸
底程序，復課進度更好，如今重返最
合步調的千二米，相信已到反擊時
候。「勁猴王」今季落到五班亦開始
找到承接力，今次折返谷草對牠只有
一段短暫衝刺力的性能必然更合發
揮，可介入一戰。「新寵」前仗同程
大漏閘，末段仍可衝回段勁，走勢已
有復甦跡象，按現時評分比對上季於
同程上名時更低十五分，已具相當優
勢，務須提防。「叻先生」近兩戰一
千米亦所輸不多，現重返三捷強項谷
草千二，更要留神。

第四班、一二○○米。
「佳音」忠心馬狀態長期

有一定水準，之前屢拚無功主因評分
飽和，需要一點時間來調整，季初兩
度在三班同程上名，一分不加之餘，
連輸三場之後竟被大幅減去五分，評
磅員倒算體恤，如今落到四班憑班利
已可一逞。「雷神」今季新馬賽前兩
試大閘走勢已甚有瞄頭，早熟短途一
族，狀態有一操即起之感，一出就要
提防。「萬醒駒」上次埋門如非噬咬
「銀飛龍」影響了衝刺，其實應贏，
今次如非故態復萌是有機會補中。
「慷慨寶」兩戰四班賽不勝有位，重
返四班又佔點優勢，賽前刻意試準谷
閘而來，也宜兼顧。

第四班、一六五○米。
「醉喜」目前評分經已返

回前季尾贏同程時水平，兩星期前首
次潛入四班列陣，於同程恢復上名，

狀態也呈現強烈復甦之勢，賽後一分
不加得以繼續留在一組四班弱旅場
合，班利分子有坐位望贏條件。「海
南花梨」性賦最利休後首戰，這次刻
意小休儲足新鮮感再來，威脅力絕對
不可忽視，冷腳博牠。「勁飛揚」一
戰四班同程大勝季內已取兩捷的「萬
眾期待」三乘半，現時輾轉重返四班
形勢又見回復有利，又到爭功時候。
「正藍旗」五歲馬今季大勇大熟，趁
目前勇況仍未回落，定必再接再厲，
也宜兼顧。

第四班、一○○○米。
「勝任如意」兩星期前初

跑同程即勝，表現貫徹以往試谷閘走
勢般，夠快且韌的良好適應力，早熟
馬如今進度上位，乘勇匆匆再來，多
少反映馬房求急進不保留的態度，打
鐵趁熱可連捷。「花紅」屬少數蔡約
翰初出新馬首戰即向谷草問津，邇來
四次試閘均展現不錯追勁，蠻富好鬥
心，初出有備而來，頭圍已可起作
用。「星星星」正宗早熟短途馬，賽
前三度試閘走勢也十分吸引，磨利槍
頭始初出，也要提防。「家品大王」
上次初戴眼罩沿途跑來甚搶口，配件
功用適得其反，今次更換配備，有望
回復本色。

第三班、一二○○米。
「共創輝煌」近仗戴羊毛

面箍陣上走勢穩定性大增，配件功效
顯著管用，上次進一步試準後勁，今
次突然轉到欠根據的谷草問津，必然
受人輕視，臨場愈冷愈要提防。「酣
睡密碼」前仗嫌留得太後；上次初戴
眼罩則一早望空跟前，跑法均未能令
人稱心滿意，反覆仄準今次轉到谷草

問津，亦不可掉以輕心。「四季星」
前仗贏完同程後，上次排到不利十二
檔，人馬陣上跑來均欠缺朝氣，敗勿
作準，近期再安排試泥閘掄元，狀態
絲毫未見回落，防施回馬槍。「御皇
鷹」狹新勝餘威相隔七日再戰，仍需
跟進。

第二班、一二○○米。
「信眼光」上季累積兩贏

八位，季內九戰再獲一冠五亞軍，而
且路程集結田、谷草及泥地，加上跑
法上放得又衝得，堪稱性能廣泛十項
全能，忠心鐵馬連拚後近態依然未低
落殊屬難得，轉爭谷草面對一批較次
級數對手，即使來到二班亦無所懼，
勢必再接再厲。「龍華太旨」九戰同
程累積五勝而從不跑入位置，可見搏
殺準繩，季內首次出戰此強項路程，
決難輕視。「好精神」狀態長期呈
勇，直路準可衝到段勁，後上可爭三
甲。「必得勝」同系馬多數擅跑谷
草，熱身後轉爭谷草，不似來湊興。

第三班、一六五○米。
「喜喜寶」今季自加眼罩

以來情緒比對上季明顯乖巧淡定許
多，當中近兩次角逐谷草更是非冠即
亞，表現愈變愈勁，勝後沿留三班，

以刻下升勢具扶搖直上能耐。「其樂
無窮」近仗戴上面箍於同程累積兩贏
一位，配備功效十分顯著，上次首度
升三班仍可在劣勢下衝入季軍，反映
班次不吃虧，乘勇相隔七日再來，繼
續吼實冇錯。「小龍兒」上仗初跑同
程，臨場瘋狂起票獲勝，可見有關人
等對牠窄場性能充滿信心，復課操練
冇放緩，有決心乘勝追擊。「歡悅
星」粗身大馬季內熱身已足，開始要
留神。

第二班、一六五○米。
「福毅」出道八戰累積五

贏三位，尚未跌出前三名，實力毋庸
置疑，這次紆尊降貴來到谷草，對本
身能跟好位鬥後勁的跑法，相信不礙
發揮之餘，相對換了一批較次級數對
手，反而更有助提升競爭能力，機會
坐位望贏可做到。「醒目名駒」上次
同程遇慢步速遲遲未肯加速移前，處
境十分被動下仍可於劣勢後追得第
四，難度分爆燈，今次如有番趟理想
留放，補中可期。「勝飛」雖初跑谷
草，但過去曾試谷閘掄元，相信必可
應付，有力威脅。「興趣」兩勝同程
未逢敵手，今次重返至耍家路程並排
黃金一檔，記得吼緊。

今晚跑馬地舉行八場賽事，採用C跑道並向後移欄角
逐，由於內欄向外移，比賽空間狹窄，彎角弧度十分急
銳，故此對於排內檔而具備前速的馬，處境最為有利進
取，相反轉彎加速發力形勢非常輸蝕，揀馬時可秤先排
內欄及前置馬。頭場開跑時間為晚上七時十五分，現將
各場心水提供如下。

第六場①牛精好友
第七場①好 易 搵
第八場⑩醒目名駒

今晚快活谷又舉行八場賽事，以
中下班次為主，低班賽事馬匹水準
較為參差，反而較有投注的價值。

第一場、第五班、一二○○米。「清新空氣」過去五捷均
無戴配備，上次初戴半掩防沙眼罩效果平平，復課安排小
休，期間曾經兩度安排試大閘，其中埋門由紀仁安親自測
試，做足準備工夫才跑今仗，必不會無的放矢，憑較高班底
有力在此先拔頭籌。「鷹之王」剛於同程追獲亞軍，已經開
始成熟進步，拚後操足再戰同程，前駒有閃失可代之而起。
第二場、第四班、一二○○米。「海紅寶」剛於同程配羅
理雅跑獲第五名，所負僅個半馬位，今仗
強配莫雷拉必有更佳發揮，所遇對手亦屬
季內所遇最弱的一次，有力勝回一仗。
「慷慨寶」埋門十二月曾試谷閘獲亞軍，
該課大閘前五名包括「傑飛」、「由心出
發」、「萬馬奔騰」及「星際武士」，全
部再出均已報捷，今仗輪到「慷慨寶」上
陣，值得重視。

第一場
③清新空氣
⑨鷹 之 王

第二場
⑧海 紅 寶
①慷 慨 寶

第六場、第二班、一二○○米。
「牛精好友」此程五戰有兩W紀
錄，雖然季內所跑五仗無一場有三

甲成績，但這五場不是級際賽便是一班賽，對於這駒顯然是
一個大考驗，如今重新降回二班上陣，形勢轉為上風，相信
又可交回水準重振雄風。
第七場、第三班、一六五○米。「好易搵」此程四戰得兩
亞軍，當中曾與二班馬「牽動美麗」串Q，足證實力居於三
班是佔上風，今次降回三班上陣，馬房用上紀仁安這位大師
傅操刀，相信屆時可期交出水準取得久違的頭馬。
第八場、第二班、一六五○米。「醒目名駒」上場初跑此
程，起步稍慢下殿後競跑，更能克
難慢步速形勢追得一席第四名，復
課馬房再加強打磨，狀態進展一日
千里，經一場實戰試準場地後再
臨，練者搵到莫雷拉替此駒執韁擺
明車馬搏殺，以這駒現時水準，已
有本錢打開勝門。

第六場、第二班、一二○○米。
「牛精好友」今季五戰賽績看似平
平無奇，惟全在一班及級際賽角

逐，當中前仗於一班同程僅以個多身位不敵「控制者」及
「勁勢」等惡馬，反映今次降落二班對手減弱下，隨時能夠
重啟勝門。「信眼光」季內九戰共取得一冠五亞軍，演出非
常準繩，近賽密密跑卻連番屈居亞軍稍欠運，今回轉攻窄場
避開一批沙田惡馬，並角逐兩戰全上名的此程，負甚輕磅且
戰且走，補中機會相當樂觀。
「好精神」季內演出頗穩定，經常跑得接近，其中大前仗
出戰同程排劣檔，最終只以兩個多身位不敵頭馬得第四；上
場轉跑無賽績根據的千四米志在寓賽於操；現重返贏馬途
程，又晉升回爭勝分子。「醒目精伶」雖然今季連拚下尚未
贏馬，但向快活谷發展下兩
度於此程交出季軍，找到新
出路之餘，亦可見本身仍有
進步空間，本身跑法可前置
也可後追，於今場少放頭馬
形勢，配合輕磅之助，如擺
在較前位置競逐，是具不俗
威脅力。

第一場「鷹之王」上場轉投李
易達馬房初出即跑入第二名，今
次試完大閘操好再出有力補中。
第二場「慷慨寶」至今兩戰四

班得冠季各一，料可重新振作。
第三場「醉喜」上場一落四班

角逐即重新取得上名紀錄，近況
復甦馬料可東山再起。

第四場「花紅」至今四試大閘
全跑入前四名，早熟馬質素上
乘，操好上陣應會即鍊。
第五場「薑餅人」最近四戰三

班賽無Ｗ有Ｐ，季內上陣減分完
畢，今次重返三班又可起筷。
第六場「享耆成」季初曾在谷

中千二米壓倒「英勇大師」贏馬

水準高，今次賽前贏埋大閘而
來，又可拚勝。
第七場「其樂無窮」上周三尾

場大熱得第三，今次隔七日匆匆
換人再戰，決心拚個明白。
第八場「福毅」忠心馬至今八

戰全跑入三甲，季初曾經渡江試
閘仄準，易地上陣防施殺着。

